
   Эс курнă-и урасăр çын

Тăпăртатса ташланине?

Илтни сан пур-и тăлăх кин

Ĕсĕклесе юрланине?..



Пĕрин ташши — ахлатнă сасă,

Чуна касать теприн юрри...

Хăшсен мĕн-ма-ши

Çук юлташĕ?..

Ма мăшăрсăр теприн ури?..



Илемлĕ ташлĕччĕ этем

Ылханлă вăрçă пулмасан,

Ир ватăлмĕччĕç инкесем

Мăшăрĕсем çумра пулсан...



Текех снаряд çĕре ан алттăр,

Юн ан хĕреттĕр тинĕсе,

Уй-хир кашлатăр,

Çын ташлатăр

Кĕрекере хăна чĕнсе!

  